ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
ՀՀ կառավարության  2024 թվականի փետրվարի 8-ի N 195-Ա որոշման համաձայն   «Օթևան» ՊՈԱԿ-ին անհատույց օգտագործման իրավունքով՝ որպես սոցիալական բնակարանային ֆոնդ, տրամադրվել են «Հաղթանակ» շուրջօրյա խնամքի կենտրոն» պետական ոչ առևտրային կազմակերպությանն ամրացված՝ Շիրակի մարզի Մարալիկ քաղաքի, Շիրազի փողոցի NN 25, 26, 27, 33 և 34 հասցեներում, Լոռու մարզի Սպիտակ քաղաքի «Վարպետաց» թաղամասի, Երիտասարդության փողոցի NN 1, 2, 57 և 58, 1-ին փակուղի NN 2, 4 և 6, 3-րդ փակուղի N 1, 4-րդ փակուղի N 6 հասցեներում և Երևանի Թբիլիսյան խճուղի 3/14 հասցեներում, ինչպես նաև Կապան համայնքի Բաղաբերդի 27, Լոռու մարզի Վանաձոր համայնքի Զեյթունի փողոց 53 հասցեներում գտնվող մասնաշենքերը, շինությունները և հողատարածքները։ ՀՀ կառավարության 2025թ. մայիսի 8-ի N 557-Ա որոշման համաձայն ՊՈԱԿ-ին անատույց օգտագործման իրավունքով տրամադրվել է նաև Գեղարքունիքի մարզ, քաղ․ Գավառ, Ռ․ Թորգոմյան թիվ 5 և Գ․ Նարեկացու  հասցեներում գտնվող մասնաշենքերը, շինությունները և հողատարածքները։
	«Օթևան» ՊՈԱԿ-ի նյութական  միջոցների  ծավալի ավելացմամբ պայմանավորված, պահեստային տնտեսության հաշվառումը թափանցիկ և կենտրոնացված  վարելու,  տարածքների  և  շինությունների  միջև  զգալի հեռավորության պատճառով անհրաժեշտ պահպանություն և հսկողություն իրականացնելու համար, հաշվի առնելով գիշերային  ժամերին  կազմակերպության  այլ  աշխատակիցների բացակայությունը, առաջանում է    լրացուցիչ հաստիքների անհրաժեշտություն: Հաշվի առնելով այն հանգամանքը, որ 2024թ-ի համեմատ 2025թ-ին ավելացել է ՊՈԱԿ-ին ամրացված անշարժ գույքի ծավալը՝ այդ գույքի պահպանման, հսկողության և տեխնիկական սպասարկման համար անհրաժեշտ է համապատասխան մարդկային և ֆինանսական ռեսուրսների ավելացում։
1․1 Կարգավորման հարաբերությունների ներկա վիճակը և առկա խնդիրները
«Օթևան» ՊՈԱԿ-ին հանձնված վերոնշյալ մասնաշենքերն ու հողատարածքները սփռված են Հայաստանի ամբողջ տարածքով: Հաշվի առնելով այն հանգամանքը, որ 2024թ-ի համեմատ 2025թ-ին ավելացել է ՊՈԱԿ-ին ամրացված անշարժ գույքի ծավալը՝ այդ գույքի պահպանման, հսկողության և տեխնիկական սպասարկման համար անհրաժեշտ է համապատասխան մարդկային և ֆինանսական ռեսուրսների ավելացում։  Նոր տարածքների տրամադրմանը զուգահեռ չեն նախատեսվել լրացուցիչ հաստիքային միավորներ կամ ֆինանսավորում։ Առկա է ռիսկ, որ առանց անհրաժեշտ ռեսուրսների ինչպես կազմակերպության վարչարարությունը, այնպես էլ գույքի տեխնիկական վիճակի պահպանումը և մատուցվող ծառայությունների որակը կարող է տուժել։ Հավելենք, որ Որոշմամբ փոխանցված Գավառի տարածքում  գտնվում է 210.68 քառ. մ մակերեսով պահեստ, 74.4 քառ. մ մակերեսով կաթսայատուն, 91 քառ. մ մակերեսով լվացքատուն, 43․28 քառ. մ մակերեսով սրճարան, 40․3 քառ. մ մակերեսով պոմպակայան, 63․6 քառ. մ մակերեսով ջրավազան, որոնց հսկողության և պահպանման բացակայությունը կարող է հանգեցնել գույքի վնասման և ֆինանսական կորուստների։ 
Աշխատանքների կազմակերպման համար անհրաժեշտ է տեղում ունենալ կոմպետենտ և համապատասխան աշխատակազմ, իսկ աշխատանքների վերահսկման նպատակով՝ անհրաժեշտ են պարբերաբար այցելություններ, հետևաբար նաև՝ լրացուցիչ հաստիքներ և ֆինանսական միջոցներ:
1.2. Առկա խնդրի առաջարկվող լուծումը
Առկա խնդրի լուծման, ինչպես նաև «Օթևան» ՊՈԱԿ-ի աշխատանքները արդյունավետ կազմակերպելու համար ՊՈԱԿ-ին՝  անհրաժեշտ են հետևյալ հաստիքները՝ 
 1.Տնօրենի տեղակալ -1.0
 2. Պարետ - 1,0 Գավառ
 3. Ավագ սոցիալական աշխատող/  - 1,0 
  ՊՈԱԿ-ի   երեք սոցիալական աշխատողներից մեկը, ով կլինի տվյալ ոլորտի կոորդինացնողը և համակարգողը:
4. Էլեկտրագետ - 0,5 Գավառ
 5.Փականագործ - 0,5 Գավառ
 6.Այգեպան - 0,5 Գավառ
 7.Հավաքարար -1,0 Գավառ
  Կաթսայատան սեզոնային աշխատանքները իրականացնելու համար անհրաժեշտ է՝ 
 8.Հնոցապան (սեզոնային) – 3.8 Գավառ
    Հաշվի  առնելով  տարածքների  և  շինությունների  միջև զգալի  հեռավորությունը  և տարածքի մեծությունը,  անհրաժեշտ է՝ 
9.Պահակ - 09:00-ից մինչև 09:00 (24 ժամյա) – 4.0
10.Պահակ - 18:00-ից մինչև 09:00 (15 ժամյա)  - 3,0 
11.Պահեստապետ - 0,5 Ընդհանուր Օթևան, երկու պահեստ։
Նախագծով առաջարկվում է համապատասխան փոփոխություններ և լրացումներ կատարել ՀՀ կառավարության 2024 թվականի դեկտեմբերի 27-ի N 2060-Ն որոշման մեջ՝ Օթևան ՊՈԱԿ-ին անհրաժեշտ 7,421.4 հազար դրամ ֆինանսական միջոց հատկացնելու նպատակով։ 
[bookmark: _GoBack]Նախագծով առաջարկվող 7,421.4 հազար դրամ ֆինանսական միջոցներից 1,092.7 հազար դրամը 11.09.2025թ-31.10.2025 թվականը ընկած ժամանակահատվածի համար վճարված աշխատավարձն է, այդ թվում 901.4 հազար դրամը Գավառի մանկատան չորս պահակների, ինչպես նաև 191.3 հազար դրամը  ՊՈԱԿ-ի տնօրենի համար վճարված աշխատավարձի տարբերության գումարն է՝ բարձրացումը  կատարվել է համաձայն ՀՀ ԱՍՀ նախարարի 18.09.2025թ. N 98-Ա/1 հրամանով հաստատված Հավելվածի Աղյուսակ 5-ով սահմանված գործակիցների է: Հարկ եմ համարում նշել, որ 1,092.7 հազար դրամ վճարումը իրականացվել է ՊՈԱԿ-ի հաստիքացուցակով նախատեսված աշխատողների նոյեմբեր և դեկտեմբեր ամիսների համար նախատեսված աշխատավարձիի գծով նախատեսված ֆինանսական միջոցներից, որի չվերականգման դեպքում ՊՈԱԿ-ը կունենա աշխատավարձի գծով պարտք: Մնացած 6328.7 հազար դրամը վերոնշյալ հաստիքների համար մինչև տարեվերջ հաշվարկված աշխատավարձի գծով լրացուցիչ պահանջն է, աշխատավարձի չափերը հաշվարկվել է ՀՀ ԱՍՀ նախարարի 02.02.2023թ. N 20-Ա/1 հրամանով հաստատված Հավելվածի Աղյուսակ 1-ով սահմանված գործակիցների համաձայն:
Սույն նախագծով նվազեցումներն առաջարկվում է իրականացնել ՀՀ կառավարության 2024 թվականի դեկտեմբերի 28-ի N 2060-Ն որոշմամբ հաստատված՝ 2025 թվականի պետական բյուջեի 1032 ծրագրի 32007 միջոցառման շրջանակներում նախատեսված, նախարարության ենթակայության ՊՈԱԿ-ների հիմնանորոգման աշխատանքների՝ ընդհանուր 1,158,288,000.0 ՀՀ դրամ գումարից։
      Հարկ է նկատի ունենալ, որ վերոնշյալ միջոցառման շրջանակներում՝ 
      - 2025 թվականի հունիսից սկսվել են «Ձորակ» շուրջօրյա խնամքի կենտրոնի հիմնանորոգման աշխատանքները՝ որի մրցույթը կայացել է 976,000,000.0 հազ դրամով: Նշված ծավալին համապատասխան ընթացիկ տարում տեխնիկական հսկողության իրականացման համար վճարման ենթակա գումարը կկազմի 2,203,810.0 ՀՀ դրամ, իսկ հեղինակային հսկողության իրականացման համար՝ 1.202.080.0 ՀՀ դրամ կամ ընթացիկ տարում կենտրոնում կատարվելիք աշխատանքների դիմաց վճարման ենթակա ընդհանուր գումարը կկազմի 200.346.004.0 ՀՀ դրամ,
       - «Հաղթանակ» շուրջօրյա խնամքի կենտրոնի նախագծանախահաշվային փաստաթղթերը կազմված են, սակայն դեռևս Երևանի քաղաքապետարանում աշխատանքներ են ընթանում տարածքում առկա ինքնակամ շինությունների օրինականացման հետ կապված և ամենայն հավանականությամբ ընթացիկ տարում այնտեղ շինարարական աշխատանքներ չեն կատարվի,
       - «Նորք» շուրջօրյա խնամքի և «Վարդենիսի» շուրջօրյա մասնագիտացված խնամքի կենտրոնների նախագծանախահաշվային փաստաթղթերի մշակման աշխատանքների ժամկետները օրենսդրությամբ սահմանված ընթացակարգերով թեև երկարացվել են մինչև 2025 թվականի փետրվար, սակայն ելնելով ճարտարապետահատակագծային բարդ լուծումներից, տեղական ինքնակառավարման մարմինների կողմից տրված նախագծման առաջադրանքներից և դրանց հետևանքով առաջացող նախագծային փոփոխություններ կատարելու անհրաժեշտությունից, համաձայնեցումների գործընթացների իրականացման և փորձաքննության իրականացման համար անհրաժեշտ ժամանակահատվածներից՝ ամենայն հավանականությամբ ընթացիկ տարում դրանցում նույնպես շինարարական աշխատանքներ չեն կատարվի:
 Նախագծով առաջարկվում է նվազեցումները կատարել 2025 թվականի պետական բյուջեի 1032 ծրագրի 32007 միջոցառման գծով առկա տնտեսումների հաշվին:
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:

2. Կարգավորման առարկան
Նախագծի ընդունմամբ լրացուցիչ ֆինանսական միջոցներ կհատկացվեն ՊՈԱԿ-ին՝  աշխատանքներն արդյունավետ կազմակերպելու, շենք շինությունների պահպանման և հողատարածքի մշակման/ կանաչապատում և այլն/, ինչպես նաև աշխատողների վարձատրության համար:


2. Իրավական ակտի կիրառման դեպքում ակնկալվող արդյունքը 
Նախագծի ընդունման արդյունքում կիրականացվի նախարարության սոցիալական բնակարանային ֆոնդում ներառված նոր շենքերի և դրանց տարածքների պահպանությունը և սպասարկումը, պայմաններ ստեղծելով հետագայում իրականացնելու  նաև  ձեռնարկատիրական   գործունեություն:

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանության արժանացած ՀՀ կառավարության ծրագրի 4-րդ՝ «Մարդկային կապիտալի զարգացում» կետի 4.6 ենթակետի չորրորդ պարբերությունով սահմանված նպատակից, այն է՝ իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը:
